
Distansemåling av ferjestrekningar i Møre og Romsdal 
 
Bakgrunn 
Møre og Romsdal fylkeskommune har gjort nye oppmålingar av dei 
fylkeskommunale ferjestrekningane i fylket. Bestillinga kom frå samferdselssjefen 
etter eit folkemøte på Lauvstad om ferjestrekninga Volda-Lauvstad. Befolkninga 
meinte at ferjestrekninga Volda – Lauvstad er plassert i ei takstsone høgare enn 
kva som er reelt.  
 
Vurdering 
Distansemåling på ferjestrekningane er utført ved å nytte fartøyet sin GPS. Ein 
nyttar 20 målte turar i kvart samband for å få eit sikkert gjennomsnitt, og legg til ei 
ferjelengde da GPS er plassert på styrhustaket til ferja. Målingane er utført av 
reiarlaget som har ferjestrekninga. 
 
Kontrollmålingane er utført på same metode som Vegdirektoratet nytta i 2008, kor 
det skulle lagrast og loggast trackingdata for ei segling som er representativ for eit 
snitt av 20 turar. 
 
Fylkesrådmannen har nytta Kystverket sitt kartverk som eit alternativ til dei 
rapporterte talmateriala, og har funne differansar i målingane. Måten dette er utført 
på er at ein har nytta leden som ligg inne på kartet som utgangspunkt. Ein følgjer 
leden inn og ut frå kai, for så å legge målelinja rett over fjorden. Ein har også nytta 
nettsida MarineTraffic for å få eit bilete av leden som ferja nyttar. Det ein ser at 
målingane på kartverket vil variere frå måling til måling av same strekning. 
 
Avviket mellom faktisk segla km og kartverk, kan skuldast forhold som vind og 
straum, og andre fartøy som er i nærleiken av leden. Det vil også variere frå 
skipsførar til skipsførar, og målinga er utført på vinterstid kor veret er meir 
variabelt. Dette kan føre til at ein avviker frå leden som ferja nyttar i det daglege.  
 
Reiarlaga anbefaler at ein føretek ein ny oppmåling i nettokontraktane før ein sett i 
verk soneendringar, da vêrforholda kan spele inn på tidspunktet da målingane blei 
utført.   
 
Sonesystemet for ferjetakstar refererer seg nøyaktig til heile kilometer. Ein meter 
over sju kilometer blir da sone åtte. 
 
I denne saka ligg dei strekningane kor vi har differanse i takstsonar, men alle 
innkomne strekningsmålingar ligg med som vedlegg i saka. Administrasjonen 
arbeidar vidare med å innhente oppmålingar på dei rutene ein manglar, som til 
dømes rute 32 Småge-Ona. 

Møre og Romsdal fylkeskommune har to alternativ når det gjeld kontraktsform med 
operatørane; netto- eller bruttokontrakt.  
Forskjellen mellom netto- og bruttokontakt er at i ei nettokontrakt har leverandøren 
ansvaret både for inntekter og kostnader i kontraktsperioden, mens 
fylkeskommunen har ansvaret for tilskottet. I ei bruttokontrakt ligg både inntekts- 
og tilskottsansvaret på fylkeskommunen.  
 
Fylkesrådmannen anbefaler at ein berre endrar bruttosambanda. Grunnen til dette 
er at nettosambanda går over til bruttosamband ved overgang til nye anbodspakkar 
i løpet av nokre få månader/år. Viss ein endrar nettosambanda, kan ein få krav frå 
operatør på tapte inntekter. Årsaka til dette er at dei i nettokontraktane er definert 
kva sone desse sambanda skal ha. 
 
Fylkesrådmannen legg fram følgjande forslag om endring i takstsonar på 
bruttosamband som følgje av ferjene sine oppmålingar: 
 
Anslag inntekts virkning: 

Rute 
nr 

Samband Noverande 
sone 

Forslag til 
ny sone 

Opp-/nedgang i 
inntekt 

1 Kvamsøya – Larsnes 8 9 +104 000 
8 Volda – Lauvstad 10 9 -733 000 
   Sum 

endring 
-629 000 

 
 
Ein anbefaler at ein ventar med følgjande nettosamband til ny anbodspakke: 
 

Rute 
nr 

Samband Noverande 
sone 

Forslag til 
ny sone i 
framtidig 

anbod 

Opp-/nedgang i 
inntekt 

12 Leknes – Sæbø 4 5 +227 000 
12 Standal – Trandal 5 4 -14 000 
12 Leknes – Trandal 7 8 +3 000 
12 Skår – Sæbø 5 6 +2 600 
46 Kvanne – Rykkjem 3 4 +1 283 000 
54 Edøya – Sandvika 7 6 -844 000 

   Sum 
endring 

+657 600 

 
Endring for Møre og Romsdal fylkeskommune når det gjeld bruttosamband er tapte 
inntekter på 629 000 kroner totalt, og for nettosamband er det auke på 657 600 
kroner totalt. Berekningane er basert på frakta kjøretøy og passasjerar i 2018.  
 
Fylkesrådmannen har følgd prinsippet om å nytte ferja sin GPS når ein skal avgjere 
takstsonar i tabellane ovanfor. Fylkesrådmannen rår til at ein berre endrar 
bruttosambanda i denne omgang. Endring i dagens nettosamband vert gjennomført 
når dei nye bruttokontraktane vert starta opp i løpet av nokre månadar. 
Fylkesrådmannen ber vidare om at ein innhentar strekningslengde på alle samband, 
også dei som har lite trafikk/avgangar, og at ein foretek nye oppmålingar når det er 
sommar og andre vêrforhold.  
Forslag til vedtak: 



 
 

1. Samferdselsutvalet ber fylkesrådmannen innhente oppmåling på dei resterande 
ruter som manglar på fylkesvegferjesamband. 
 
2. Takstsoner på strekningane med bruttosamband blir endra frå 1. april 2019. 

 
3. Dagens nettosamband blir innarbeidd når dei nye anbodspakkane startar opp 
som bruttosamband. 
 
 
 
 

Ottar Brage Guttelvik 
fylkesrådmann 

 
 
 

Arild Fuglseth 
samferdselssjef 

1 Soneplassering av ferjerutene 


